
				এই পাতাটির মুদ্রণ সংশোধন করা প্রয়োজন। 
আদ্যকাল-বিদ্যাপতি । ఫి సె


	ভণয়ে বিদ্যাপতি অপরূপ মুরতি রণধীরূপ অপার। রজ শিবসিংহ রূপনারায়ণ একাদশ অবতার ” । (প, ক, ত, ২৮৩)

এই সকল তাহার রচিত পদাবলীতে যে পরিচয় পাওয়া যায়, তাহাতে এইমাত্র বোধ হয় যে, তিনি শিবসিংহনামক কোন রাজার অধিকারমধ্যে অথবা তাহার সভাসদৃরূপে অবস্থিত ছিলেন। শিবসিংহের রাজমহিষীর নাম লছিমা বা লক্ষীদেবী । বিদ্যাপতির সময়ে মুসলমানদিগের রাজ্য ছিল—সুতরাং শিবসিংহ যে, কোন দেশের স্বাধীন রাজা ছিলেন, তাহ বোধহয়না । বীরভূম বাঁকুড়া বৰ্দ্ধমান ইহার অন্যতম কোন প্রদেশের একজন বড় জমীদার ছিলেন, ইহাই বোধহয় এবং সেইজন্যই কোন ইতিহাসে র্তাহার নাম পাওয়াযায়না । ইহা পশ্চাৎ প্রকাশিত হইবে যে, পূর্বোল্লিখিত চণ্ডীদাসের বাটী বীরভূম জেলার মধ্যে ছিল । তাহার সহিত বিদ্যাপতির সাক্ষাৎকার বর্ণিত আছে। তদনুসারে বীরভূমের সন্নিহিত কোন স্থানেই বিদ্যাপতি প্রাদুর্ভূত হইয়াছিলেন, ইহা অনুমান করা অসঙ্গত হয়না । যাহাহউক এস্থলে ইহাও প্রকাশকরা আবশ্যক যে, বিষ্ণুপুরস্থ বিদ্যালয়ের এক শিক্ষক মহাশয় বিদ্যাপতির বিশেষ বিবরণ জানিবার জন্য ঐ প্রদেশে অনেক অনুসন্ধান করিয়াছিলেন, কিন্তু কেবল লোকপরম্পরায় এইমাত্র জানিতে পারিয়াছেন যে, বাঁকুড়া জেলার ছাতনা প্রদেশে বিদ্যাপুতির বাস ছিল । তিনি ঐ প্রদেশের এক সামান্ত রাজ শিবসিংহের সভাসদ ছিলেন । রাজমহিনী

	        এই পাতাটি অন্য কোনো ভাষায় উপলব্ধ নয়।

